ՀԻՄՆԱՎՈՐՈՒՄ
[bookmark: _Hlk44354799]««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

[bookmark: _Hlk44359539]1. Անհրաժեշտությունը։ «Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում, լրացումներ և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի (այսուհետ՝ Նախագիծ) ընդունումը պայմանավորված է «Հայաստանի Հանրապետության Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում տնտեսավարողներին աջակցության տրամադրման ծրագրի» 15․08․2024թ․-ին հաստատված Կառավարության որոշմամբ։
2. Ընթացիկ իրավիճակը և խնդիրները։
Հայաստանի Հանրապետության Լոռու և Տավուշի մարզերում 2024 թվականի մայիսի 25-ից 26-ը տեղացած հորդառատ անձրևներով պայմանավորված հեղեղումների պատճառով առաջացած արտակարգ իրավիճակի հետևանքով Հայաստանի Հանրապետության Լոռու և Տավուշի մարզերի մի շարք համայնքներում հայտարարվել է աղետի գոտիներ և սահմանել դրանց տարածքները՝ համաձայն 2024 թվականի թիվ 772-Ն որոշման հավելվածի։
Լոռու և Տավուշի մարզերի տուժած տնտեսավարողների շրջանակը և պատճառված վնասները գույքագրվել է «Արտակարգ իրավիճակների հետևանքով ֆիզիկական և իրավաբանական անձանց պատճառված վնասները գնահատող հանրապետական հանձնաժողովի» կողմից։ Հեղեղումների հետևանքով վնասներ կրած տնտեսավարողների ցանկերը ներկայացվել է Տարածքային կառավարման և ենթակառուցվածքների նախարարության կողմից, տնտեսավարողների տնտեսական գործունեության վերաբերյալ տեղեկատվությունը ներկայացվել է Պետական եկամուտների կոմիտեի կողմից, իսկ վնասի չափի վերաբերյալ տեղեկատվությունը ներկայացրել է Քաղաքաշինության կոմիտեն, ըստ որի առանձնացվել են 3 մակարդակների վնաս կրած տնտեսավարողները։ 
3. Կարգավորման նպատակը և բնույթը։ 
[bookmark: _GoBack]Նախագծով առաջարկվում է «Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում կատարել վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ կատարել համապատասխան փոփոխություններ և լրացումներ, ըստ որի 1104 Գիտելիքահենք, նորարարական տնտեսությանը և փոքր ու միջին ձեռնարկատիրությանը աջակցության ծրագրում ավելացնել նոր միջոցառում՝ «Հայաստանի Հանրապետության Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում տնտեսավարողներին աջակցության տրամադրման ծրագիր», որի իրականացման նպատակով անհրաժեշտ 300․0 մլն ՀՀ դրամը հատկացվում է  1165 <<ԷՔՍՊՈ 2025>> Օսակա, Կանսայ, Ճապոնիա համաշխարհային ցուցահանդեսին ՀՀ մասնակցության կազմակերպման աշխատանքների նպատակով տրամադրվող միջոցառումից՝ վերաբաշխում կատարելու միջոցով։ Այս միջոցառումից վերաբաշխում կատարելու որոշումը պայմանավորված է Լոռու և Տավուշի մարզերում 2024 թվականի մայիսի 25-ից 26-ը տեղացած հորդառատ անձրևներով պայմանավորված հեղեղումների պատճառով տնտեսավարողներին աջակցություն տրամադրելու նպատակով A տիպի տաղավարը փոխարինել առավել պարզ  C տիպի տաղավարով։ Շահառուների պլանավորվող թիվը կազմում է շուրջ 150։ 
Նվազեցվող միջոցառման գծով ֆինանսական միջոցների վերականգնման անհրաժեշտությունը ընթացիկ տարվա բյուջեով բացակայում է:
[bookmark: _Hlk171685116]Հայտնում ենք, որ «Օսակա Էքսպո 2025» Կանսայ, Ճապոնիա համաշխարհային ցուցահանդեսի համար նախատեսված 1 574 900 000 ՀՀ դրամից այս տարի փոխանվել է 85 292  600 ՀՀ դրամ և մինչև տարեվերջ փոխանցվելու է ևս 46 445 476 ճապոնական իեն՝ համաձայն պայմանագրի վճարման ժամանակացույցի 3-րդ և 4-րդ տողերում նշված հաջորդ վճարման ենթակա՝ ս․թ․ հոկտեմբերի 10-ին և 2025թ․ հունվարի 20-ին նախատեսված գումարների, որոնց գումարը  համարժեք է մոտավոր 150 000 000 ՀՀ դրամի, ինչպես նաև նախատեսվում է ցուցահանդեսում ավելացնել տաղավարի տնօրենի հաստիք և հաշվարկել աշխատավարձ՝ 8 000 000 ճապոնական իենին համարժեք 21 500 000 ՀՀ դրամ։ 
Իսկ 2024թ բյուջեով «Օսակա Էքսպո 2025» Կանսայ, Ճապոնիա համաշխարհային ցուցահանդեսի համար նախատեսված գումարներից առաջացող մնացորդը՝ 1018,1 մլն դրամի չափով նախատեսվում է վերադարձնել ՀՀ պետական բյուջե:
4. Նախագծի մշակման գործընթացում ներգրավված ինստիտուտները և անձինք։ Նախագիծը մշակվել է Էկոնոմիկայի նախարարության կողմից: Որոշման նախագծի մշակմանն այլ  ինստիտուտներ և անձինք չեն մասնակցել: 
5. Ակնկալվող արդյունքը։ Նախագծի ընդունման արդյունքում ակնկալվում է, որ միանվագ դրամական աջակցություն կստանան Լոռու և Տավուշի մարզերում մայիսի 25-ից 26-ը տեղացած հորդառատ անձրևներով պայմանավորված հեղեղումների պատճառով առաջացած արտակարգ իրավիճակի հետևանքով տուժած տնտեսավարողները՝ դժվարությունները հաղթահարելու և տնտեսական գործունեությունը պահպանելու համար։
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ 
 Նախագծի ընդունումը բխում է Կառավարության 2021 թվականի նոյեմբերի 18-ի N 1902-Լ որոշումով հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրից։ 

